
Shri Gurusuvarnamalastotram

શ્રીગુરુસુવર્ણમાલાસ્તોત્રમ્

શ્રીમાતૃચિન્તનરતઃ શ્રીશાઙ્કરભાષ્યજલધિરાકેન્દુઃ
શ્રીબોધદાનનિરતઃ શ્રીમાન્મમ મનસિ દેશિકઃ સ્ફુરતુ ॥ ૧॥
નૃપમૌલિરાજિતાઙ્ઘ્રિર્નૃહરિપદામ્ભોજપૂજનાસક્તઃ  ।
નૃવરારાધિતચરણો નૃત્યતુ ગુરુરાણ્મદીયહૃદ્રઙ્ગે  ॥ ૨॥
સિન્ધુરસમાનગમનઃ સિન્ધુતરઙ્ગાભનૈજવાક્પ્રસરઃ  ।
સિંહઃ   પ્રતિવાદિગજે સિન્દૂરસદૃક્ષવસ્ત્રયુગ્જયતિ ॥ ૩॥
હસિતવિનિર્જિતચન્દ્રો   હરિદન્તવિરાજમાનસર્ત્કાર્તિઃ   ।
હરતાદઘમખિલં મે હતરિપુષટ્કઃ સદાનન્દઃ ॥ ૪॥
ભાતિ નરોઽલ્પવિદાં યો ભારત્યેવ પ્રકૃષ્ટબુદ્ધીનામ્ ।
ભાધીશતુલ્યકાન્તિર્ભાતુ સ મે ચિત્તસરસિજે ગુરુરાટ્ ॥ ૫॥
રતિરમણગર્વહારી રજતાચલસદનસક્તચેતસ્કઃ ।
રચયતુ મમ હૃદયાબ્જં રજસા તમસા વિહીનમાશુ ગુરુઃ ॥ ૬॥
તીર્ણભવવારિરાશિસ્તીર્થાટનલોલહૃદયકઞ્જાતઃ ।
તીવ્રાજ્ઞાનમિદં મે તીર્થેટ્ શમયેદ્દ્રુતં દયયા ॥ ૭॥
જડતામ્બુધિબડવાગ્નિર્જનકમહીપાદિતુલ્યબોધયુતઃ ।
જનયતુ તત્ત્વજ્ઞાનં જગદેકગુરુર્નૃસિંહયતિરાણ્મે   ॥ ૮॥
યતિપતિનિષેવ્યપાદો યમનિયમાદ્યઙ્ગયુક્તયોગજ્ઞઃ  ।
યમભયવારણદક્ષો યચ્છતુ મહ્યં ગુરૂત્તમો યોગમ્ ॥ ૯॥
તિષ્ઠતિ યદીયચિત્તં તિર્યગ્બુધાગ્રિમેષુ સમદર્શિ  ।
તિર્યક્ત્રિપુણ્ડ્રફાલસ્તિરયતુ સોઽન્તર્બહિશ્વ શત્રૂન્મે ॥ ૧૦॥
ઇતિ શ‍ૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતં શ્રીગુરુસુવર્ણમાલાસ્તોત્રં સમ્પૂર્ણમ્ ।

